भारत सरकार

सूचना और प्रसारण मंत्रालय

राज्‍य सभा
अतारांकित प्रश्‍न संख्‍या 999
(दिनांक 03.12.2012 को उत्तर देने के लिए)
कार्यक्रम संहिता का उल्‍लंघन
999.  श्री शान्‍ताराम नायक :  
क्‍या सूचना और प्रसारण मंत्री दिनांक 7 मार्च, 2011 को राज्‍य सभा में अतारांकित प्रश्‍न 1161 के दिए गए उत्‍तर को देखेंगे और यह बताने की कृपा करेंगे कि:
(क) 
उस टीवी धारावाहिक का नाम क्‍या है जिसने केबल टेलीविजन नेटवर्क (विनियमन) अधिनियम, 1995, में विहित कार्यक्रम संहिता का उल्‍लंघन किया है; 
(ख) 
क्‍या इन उल्‍लंघनों पर कारावास के दण्‍ड का प्रावधान है;
(ग)
क्‍या कोई अभियोजन दाखिल किए गए थे;
(घ)
यदि नहीं, तो क्‍या सरकार संहिता के अंतर्गत कोई अभियोजन दाखिल करने का विचार नहीं रखती; और 
(ड.)
यदि नहीं, तो इन उल्‍लंघनों के समाज के लिए हानिकारक होने के बावजूद सरकार द्वारा क्‍या नीति अपनाई गई है\

उत्तर
सूचना और प्रसारण राज्‍य मंत्री (स्‍वतंत्र प्रभार) 
(श्री मनीष तिवारी)
(क): अतारांकित प्रश्‍न सं. 1161 के लिए दिनांक 07.03.2011 को दिए गए उत्‍तर के संदर्भ में, जिन हिन्‍दी टी.वी. सीरियलों में कैबिल टेलिविजन नेटवर्क (विनियमन) अधिनियम, 1995 के अंतर्गत विहित कार्यक्रम संहिता का उल्‍लंघन देखा गया था उनकी एक सूची अनुलग्‍नक पर दी गई है।

(ख) से (ड.): सरकार कैबिल अधिनियम और नियमों का उल्‍लंघन होने पर कैबिल अधिनियम की धारा 19 और 20 के अंतर्गत और कार्यक्रम संहिता का उल्‍लंघन होने  पर अपलिंकिंग/ डाउनलिंकिंग दिशानिर्देशों के प्रावधानों के खण्‍ड 8 के अंतर्गत कार्रवाई करती है। इस प्रकार, अधिनियम की धारा 19 केन्‍द्र सरकार को सार्वजनिक हित में कतिपय कार्यक्रमों को प्रतिबंधित करने की शक्‍ति प्रदान करती है। अधिनियम की धारा 20 केन्‍द्र सरकार को, जहां वह ऐसा करना सार्वजनिक हित में आवश्‍यक या अपरिहार्य समझे, किसी कैबिल टेलिविजन नेटवर्क के संचालन को प्रतिबंधित करने की शक्‍ति प्रदान करती है।

      इसके अतिरिक्‍त, अपलिंकिंग/डाउनलिंकिंग दिशानिर्देशों के अनुसार, यदि अनुमतिधारक किन्‍हीं निबंधन और शर्तों का, या दिशानिर्देशों के किन्‍हीं अन्‍य प्रावधानों का उल्‍लंघन करता है, तो सूचना और प्रसारण मंत्रालय निम्‍नलिखित शास्‍तियॉं लगाने के लिए अधिकृत होगा:-
· पहली बार उल्‍लंघन होने पर कम्‍पनी की अनुमति को निलंबित किया जाना और 30 दिनों की अवधि तक के लिए प्रसारण संचारण पर प्रतिबंध लगाना।
· दूसरी बार उल्‍लंघन होने पर, निलंबन और 90 दिनों की अवधि तक के लिए प्रतिबंध लगाना।
· तीसरी बार उल्‍लंघन होने पर, कंपनी की अनुमति का प्रतिसंहरण करना और अनुमति की शेष अवधि तक के लिए प्रसारण पर प्रतिबंध लगाना।
मंत्रालय के अपलिंकिंग दिशानिर्देश संशोधित किए गए हैं और ऐसी किसी आपत्‍तिजनक अनधिकृत विषय-वस्‍तु, संदेश या सूचना जो सार्वजनिक हित अथवा राष्‍ट्रीय सुरक्षा आदि के प्रतिकूल हो, के प्रसारण/अपलिंकिंग के मामले में निम्‍नलिखित शास्‍तियों की व्‍यवस्‍था की गई है:-
· पहली बार उल्‍लंघन होने पर, कंपनी की अनुमति को निलंबित किया जाना और 30 दिनों की अवधि तक के लिए प्रसारण/संचरण पर प्रतिबंध लगाना।
· दूसरी बार उल्‍लंघन होने पर, कंपनी की अनुमति को निलंबित किया जाना और 90 दिनों की अवधि तक के लिए प्रसारण पर प्रतिबंध लगाना।
· तीसरी बार उल्‍लंघन होने पर, कंपनी की अनुमति का प्रतिसंहरण  करना और अनुमति की शेष अवधि तक के लिए प्रसारण पर प्रतिबंध लगाना।
· यदि अनुमतिधारक लगाई गई शास्‍तियों का निर्धारित समय के भीतर पालन नहीं कर पाता तो अनुमति की शेष अवधि के लिए प्रसारण की अनुमति का प्रतिसंहरण करना और अगली पांच वर्ष की अवधि के लिए कोई नई अनुमति धारण करने के लिए अनर्ह करना।
उपरोक्‍त भाग (क) में संदर्भित सभी टीवी सीरियलों के मामले में उल्‍लंघन के संबंध में कार्रवाई शुरू की गई और की गई कार्रवाई अनुलग्‍नक में दर्शाई गई है।
*****
अनुलग्‍नक
दिनांक 03.12.2012 के राज्‍य सभा अतारांकित प्रश्‍न संख्‍या 999 के भाग (क) के उत्‍तर में यथा उल्‍लिखित अनुलग्‍नक
हिंदी भाषी टीवी धारावाहिकों के संबंध में प्राइवेट टीवी चैनलों को जारी किए गए कारण बताओ नोटिस प्रदर्शित करते हुए विवरण जिनके फलस्‍वरूप जनवरी, 2006 से फरवरी, 2011 तक (दिनांक 07.03.2011 के पूर्व प्रश्‍न 1166 के संदर्भ के अनुसार) की अवधि के दौरान अंतिम रूप से यथा इंगित  अंतिम कार्रवाई करनी पड़ी।
	क्र.सं.
	चैनल का नाम

	कारण बताओ नोटिस की तारीख

	कारण बताओ नोटिस जारी करने के कारण
	की गई कार्रवाई

	1.
	स्‍टार प्‍लस

	कोई कारण बताओ नोटिस जारी नहीं किया गया। 
	सती को स्‍त्री धन के रूप में दिखाते हुए 'पृथ्‍वी राज चौहान' धारावाहिक की एक कड़ी
	चैनल को दिनांक 16.10.2006 को चेतावनी जारी की गई।

	2.
	स्‍टार प्‍लस
	कोई कारण बताओ नोटिस जारी नहीं किया गया।
	टेलीविजन धारावाहिक 'क्‍योंकि सास भी कभी बहु थी' की कड़ी को कार्यक्रम संहिता का अतिक्रमणकारी पाया गया।
	चैनल को दिनांक 02.07.2002 को सलाह-पत्र जारी किया गया।

	3.
	कलर्स
	कोई कारण बताओ नोटिस जारी नहीं किया गया।
	'न आना इस देश लाडो' टेलीविजन धारावाहिक का प्रसारण।
	चैनल को दिनांक 17.08.2009 को सलाह-पत्र जारी किया गया।

	4.
	9एक्‍स टीवी
	27.07.2009
	भयानक दृश्‍यों का प्रसारण करते हुए 'ब्‍लैक' नामक टेलीविजन धारावाहिक का प्रसारण।
	चैनल को दिनांक 04.01.2010 को चेतावनी जारी की गई।

	5.
	एनडीटीवी इमेजिन
	28.07.2009

	अशोभनीय दृश्‍यों को दिखाते हुए 'बंदिनी' नामक टेलीविजन धारावाहिक का प्रसारण।

	चैनल को दिनांक 01.12.2009 को सलाह-पत्र जारी किया गया।

	6.
	बिंदास

	29.07.2009
	एक अशोभनीय धारावाहिक 'सन यार चिल मार' का प्रसारण।
	चैनल को दिनांक 29.12.2009 को सलाह-पत्र जारी किया गया।

	7.
	कलर्स
	29.07.2009
	अंध विश्‍वास को बढ़ावा देते हुए धारावाहिक 'कोई आने को है' का प्रसारण
	चैनल को दिनांक 29.12.2009 को चेतावनी जारी की गई।


	8.
	एनडीटीवी इमेजिन
	06.10.2009
	'पति, पत्‍नी और वो' धारावाहिक का प्रसारण
	चैनल को दिनांक 03.03.2010 को चेतावनी जारी की गई।

	9.
	स्‍टार प्‍लस
	23.10.2009
	किसी समुदाय विशेष के प्रति संवाद समाविष्‍ट करते हुए धारावाहिक 'सपना बाबुल का- बिदाई' का प्रसारण।
	चैनल को दिनांक 04.03.2010 को चेतावनी जारी की गई।

	10.
	कलर्स
	22.01.2010
	'बैरी पिया' टेलीविजन धारावाहिक का प्रसारण।
	चैनल को दिनांक 18.08.2010
 को चेतावनी जारी की गई।

	11.
	स्‍टार प्‍लस
	30.06.2010
	किसी समुदाय विशेष के प्रति टिप्‍पणी करते हुए टेलीविजन धारावाहिक 'प्रतिज्ञा' का प्रसारण।
	कोई उल्‍लंघन नहीं पाया गया। तथापि, चैनल को दिनांक 16.11.2010 को सलाह-पत्र जारी किया गया।

	12.
	स्‍टार प्‍लस

	26.08.2010
	किसी समुदाय विशेष के प्रति टिप्‍पणी करते हुए टेलीविजन धारावाहिक 'तेरे लिए' का प्रसारण।
	चैनल को दिनांक 28.02.2011
 को 
चेतावनी जारी की गई।


	13.
	कलर्स
	29.12.2010
	महिला को बदनाम करते हुए और आम सार्वजनिक प्रदर्शनी के लिए उपयुक्‍त न पाए गए टेलीविजन धारावाहिक 'रिश्‍तों से बड़ी प्रथा' का प्रसारण।
	चैनल को दिनांक 12.08.2011
 को चेतावनी जारी की गई।

	14.
	इमेजिन टीवी
	30.12.2010
	टेलीविजन धारावाहिक 'अरमानों का बलिदान-आरक्षण' का प्रसारण
	चैनल को दिनांक 23.02.2011 को सलाह-पत्र जारी किया गया।


****
